
 دهٔ نویسنده لزوماً نظر افغان جرمن آنلاین نمی باشدیعق ،مسئوولیت متن و شکل بدوش نویسندۀ مضمون میباشد

 

 ۲۲/۰۹/۲۰۲۶             محمد انور اڅړ

 پالیسي يلر او بر پښتانه او د پاکستان انګرېز
 ( دېرشمه برخهڅلور )

 

 
 )د پاکستاني پوځ ستردرستیز، ستړی او ستومان، جنرال قمر جاوېد باجوه( 

 

 (  ۳۰جوړښت، شالید او کودتاګانې)  پنجابی پوځ: 

 (۳له څلورو هندي مهاجرو جنرالانو وروسته، د پاکستان د پوځ ستردرستیزان )

 کال پورې(   ۲۰۲۲څخه تر   ۲۰۱۶جنرال قمر جاوېد باجوه: )له  

مه ڼېه، په کراچۍ کې  ۱۱ز. کال د نومبر په    ۱۹۶۰هغه د    قمر جاوېد باجوه هم یو پنجابی جنرال دی،

 په یوه پنجابۍ )جټ( کورنۍ کې زېږیدلی دی چې اصلاً د پنجاب د کوجرانوالې ولسوالۍ ګاکر منډۍ

 1کړې په پاکستان، کاناډا او امریکا کې ترسره دي. جنرال باجوه خپلې لوړې پوځي زده   سیمې څخه دی. 

 
1:https://www.parhlo.com/general-qamar-javed-bajwa/ 

نېټه،  مه  ۲۹کال د نومبر په    .ز ۲۰۱۶د    خوا،له  نواز شریف جنرال باجوه، د پاکستان د لوموړي وزیر  

لومړي وزیر نواز شریف نوموړی جنرال د هغه د آرام طبعیت  .  ل شو په توګه وټاک درستیزسترد پوځ د  

 2. ؤ سبک له امله غوره کړی  غږ د نورمال   او

نواز شریف د جنرال باجوه ظاهري بڼه او خوی باندې تېروتلی ؤ، هغه د باجوه ریښتني وړتیا په نظر  

کې ونه نیوله او یا نه پرې پوهیده، هغه فکر کړی ؤ چې جنرال باجوه به په راتلونکي کې د هغه پر  

څرګنده  دا  »:زاهد حسین لیکياو سیاسي شنونکی  خبریال  د پاکستان مشهور  وړاندې سرکښي نه کوي خو  

   3اهمیت نه درلود.«  ې رتبې درستیز په ټاکنه کې وړتیا او لوړ  ستر وه چې د پوځ د 

نواز شریف نه پوهیده چې دا )پسه(طبعیته جنرال چې ده باور پرې کړی ؤ، ډېر ژر به د ده پر وړاندې  

 په لېوه بدل شي او د ده کار به وکړي. 

   پوځي عملیات: په پښتني سیمو کې د پاکستان

  باجوه تر قوماندې لاندې په ټول پاکستان کې د ترهګرۍ ضد جنرال  کې د    جولای کال په    . ز ۲۰۱۷د  

 . پیل شول   په نوم ( ۴- خیبر)او   (ردالفساد)عملیات د 

ز. کال پورې دوام وکړ خو د باجوه دغو عملیاتو  ۲۰۲۱عملیاتو تر    ۴- د جنرال باجوه د ردالفساد او خېبر

پي بریدونه، )لکه څرنګه چې د جنرال راحیل شریف پر  ټي سرچپه پایله لرله، د دې پر ځای چې د ټي 

ز. کال کې د  ۲۰۲۲په  مهال د ضرب عضب عملیاتو له امله کم شوي وو( برعکس لاپسې ډېر شول.  

بریدونو شمېر  وسله  د    ۶۰والو  اوږدو کې  په  وال  وسله   ۱۳۲سلنه زیات شول چې د درو میاشتو 

 4بریدونه شوي وو.   ۵۰بریدونو راپور ورکړل شوی و چې یوازې د نومبر په میاشت کې 

وال هغه مهال لاپسې پیاوړي او ځواکمن شول چې کله په  پي وسله ټي له ډیورنډ کرښې ها خوا د ټي 

پي سرتیري چې د جمهوریت پر مهال  ټي او یو شمېر د ټي   افغانستان کې جمهوري نظام سقوط وکړ 

 پي سره یو ځای شول.  ټيبندیان وو له بنده خوشي او له ټي 

پي ډېر غړي چې په  ټي بله دا چې کله امریکایان له افغانستان څخه ووتل او جګړه پای ته ورسیده، د ټي 

تللیو امریکایي، غنیمت شویو وسلو سمبال وو، هم له خپلو ملګرو  افغانستان کې جګړیدلي او پر پرمخ 

سره یوځای شول او له ډیورنډ کرښې ها خوا یې د امریکا پر متحد، پاکستاني پوځ باندې سخت بریدونه  

 پیل کړل چې په لنډه موده کې یې پاکستانی پوځ د سولې خبرو ته اړ کړ. 

ګړیتوب،  د افغانستان د اسلامي امارت په منځ ز. کلونو په اوږدو کې جنرال باجوه،  ۲۰۲۲او   ۲۰۲۱د  

والو تر منځ د سولې خبرو په ترڅ کې اوربند رامنځ ته شو چې دا  پي وسله ټي پاکستاني پوځ او د ټي 

 
2:  https://web.archive.org/web/20161127023423/http:/uk.reuters.com/article/uk-pakistan-military-
idUKKBN13L0KU   
3:  https://www.dawn.com/news/1853707   
4: https://www.dawnnews.tv/news/1192953 

پي یو ځل بیا په خپلو سیمو کې  ټي اوربند د باورجوړونې په موخه ؤ خو د دغې اوربند په موده کې ټي 

 او راتلونکو جګړو ته یې ځان چمتو کړ.  5خپل شتون ټینګ او پیاوړی کړ 

ګانو او نورو مذهبي لږکیو  پي پر بریدونو، د داعش خراسان ډلې په پاکستان کې د شعیه ټي سربېره د ټي 

والو  غوښتونکو وسله ځایونو او زیارتونو باندې سخت خونړي بریدونه وکړل او د بلوڅ آزادۍ پر عبادت 

په ټول پاکستان  له کې د پوځیانو او پنجابیانو پر وړاندې وژونکي بریدونه ترسره شول چې  خوا هم 

 نیوی یې د جنرال باجوه له وسه تېر کار ؤ. مخ 

 له لومړي وزیر  نواز شریف سره مخالفت   ټاکنې: د جنرال باجوه

جنرال باجوه چې د لومړي وزیر نواز شریف له خوا د پاکستان د پوځ ستردرستیز ټاکل شوی ؤ، لږ  

وروسته جنرال باجوه، د خپل عادت له مخې، )لکه د نورو پاکستاني جنرالانو( د لومړي وزیر نواز  

یو عامل  شریف پر وړاندې پورته شو. د باجوه او نواز شریف ترمنځ مخالفت پر نورو مسایلو برسېره،  

جنرال پروېز مشرف د اساسي    دا ؤ چې لومړي وزیر نواز شریف هڅه کوله پخوانی پوځي دیکتاتور، 

قانون د ماتولو په تور محاکمه کړي خو جنرال باجوه او د جنرال مشرف پلوي پوځیان د خپل یو پخواني  

 مشر له دا ډول سپکاوي او محاکمې سره په کلکه مخالف وو. 

د مخالفت بله وجه دا کیدای شي چې نواز شریف نه غوښتل جنرال باجوه د دویم ځل لپاره په ناقانونه  

 توګه د پوځ د ستردرستیز په څوکۍ پاتې شي )چې عمران خان دا ډول ژمنه له باجوه سره کړي وه.( 

ز.  ۲۰۱۶هغه وو چې د جنرال باجوه په زیار، نواز شریف او د هغه کورنۍ په مالي فساد تورنه شوه، 

خوا د نړۍ د ځینو مشهورو  کال ؤ چې د )پاناما اسنادو( په نوم چې په )پاناما( کې د یو حقوقي شرکت له 

کسانو او سیاستوالو اړوند، په میلیونونو پټ اسناد افشا شوي وو چې په هغو اسنادو کې د نواز شریف  

، په اسنادو کې ویل  د درو تنو اولادونو: مریم نواز، حسن نواز او حسین نواز نومونه په کې راغلي وو

شوي وو چې د نواز شریف اولادونه په بهرنیو هېوادونو لکه د انګلستان د ویرجین په ټاپوګانو کې پټ  

 بیه لوکس اپارتمانونه پېرودلي دي. شرکتونه لري او د دغې لارې یې په لندن کې ګران 

 په ټاکنو کې له عمران خان سره د پوځ مرسته او مخالفتونه 

د پاکستان د )تحریک انصاف( ګوند مشر عمران خان او نور مخالفین د جنرال باجوه په لمسون وهڅول  

 شول چې پر نواز شریف د اداري فساد او پېسو منځلو تورونه ولګوي.  

)تور  چې د   په پای کې د پاکستان سترې محکمې د نواز شریف او د هغه د کورنۍ په اړه پرېکړه وکړه 

 له پرېکړه بل څه نه شو ورته ویلی.  قاضي(

ز.  ۲۰۱۷په اصل کې پر نواز شریف باندې په لندن کې د ملکیتونو په اړه تورونه لګول شوي وو خو د  

مه نېټه، د پاکستان سترې محکمې نواز شریف له دې امله نااهله وباله چې هغه په  ۲۸کال د جولای په 

 
5:  https://www.aljazeera.com/news/2022/11/28/pakistan-taliban-ends-ceasefire-with-govt-threatens-new-
attacks  

( څخه د خپلې تنخوا د  Capital FZEز. کال کې د ټاکنو پر مهال، په دوبۍ کې د یو شرکت )۲۰۱۳

 نه اخیستلو مالومات نه وو ورکړي. محکمې دا کار د قانون خلاف او د صداقت نشتوالی وباله. 

کاله بند او    ۱۰لنډه دا چې د فساد ضد محکمې خپله وروستۍ پرېکړه صادره کړه: نواز شریف یې په  

کاله بند محکومه کړه    ۷د هغه لور، )مریم نواز( یې په    میلیونه ډالرو نغدي جریمه محکوم کړ.  ۱۰.۶

 کال بند محکوم کړ.  ۱او د نواز شریف زوم )کپتان صفدر( یې په 

د   انګېزه لري او  دا پرېکړې سیاسي  دا تورونه ونه منل، هغه ټینګار کاوه چې  پایه  نواز شریف تر 

 پاکستان د پوځ په غوښتنه او خوښه شوي دي.  

جنرال باجوه غوښتل په خپله دنده د درو کلونو لپاره نور هم پاتې شي چې دا یو ناقانونه کار ؤ. بلې خوا  

ز. کال د ټاکنو پر مهال له جنرال  ۲۰۱۸ګوند مشر ؤ، د    د پاکستان تحریک انصافعمران خان چې  

په ټاکنو کې مرسته ورسره  باجوه سره ژمنه کړي وه چې که هغه د پاکستان لومړی وزیر وټاکل شي او  

 وکړي نو هغه به د ده د ستردرستیز د دندې موده اوږده کړي. 

مهال په زندان کې  آی رییس ؤ، ]اوساېس چې د آی  فیض حمید ، جنرال پر مهال  دندېباجوه د جنرال  د 

کال په ټاکنو کې د انتخاباتي لاسوهنې په   .ز ۲۰۱۸د لومړي وزیر نواز شریف په لرې کولو او د دی[ 

عمران خان د    کس، د خوښې    د مشر باجوه   چې په پایله کې د پوځ   ولوباوه مهم رول    خورا   برخه کې 

 6د لومړي وزیر په توګه واک ته ورسېد.  پاکستان 

دغه ټاکنې د  ټاکنې ترسره شوې.    سراسريپه پاکستان کې  نېټه،  مه  ۲۵کال د جولای په    .ز ۲۰۱۸د  

د باجوه تر مشرۍ لاندې پوځ تورن شو    7تر ټولو ناپاکې ټاکنې بلل شوې دي. پاکستان په تاریخ کې  

یې لاره هواره کړي ده    ګوند د بریا لپاره (PTI) چې په ټاکنو کې یې لاسوهنه کړې او د عمران خان د 

او د نوازشریف د )مسلم لیګ. ن( ګوند پر وړاندې )چې له جنرال باجوه سره یې مخالفت درلود( بریالی  

 شو. 

جنرال باجوه کلک هود کړی ؤ چې نواز شریف له خپلې دندې ګوښه کړي، هغه په ډاګه منلي وه چې  

کال د اګست    . ز۲۰۲۴د    ( زاهد حسین) نواز شریف به د لومړي وزارت له مقام څخه لرې کوي. خبریال  

اجوه په یوه خبري  جنرال بکال کې د    .ز۲۰۱۶کې ولیکل چې په    ورځپاڼهDawn په    نېټه،  مه۲۱په  

شي، څه  کړای  له دندې لرې   ]نواز شریف[ وپوښتل چې که لومړی وزیر   باجوهخبریال له   ناسته کې، یو 

هغه مهال هم هېڅ ونه شول چې موږ بوټو    ونه شي،  هیڅ به به پېښ شي؟ باجوه په ځواب کې وویل: 

 8په دار وځړاوه.« 

 
6:  https://ispr.gov.pk/press-release-detail?id=2550   
7: https://www.bbc.com/news/world-asia-44923565   
8:  https://www.dawn.com/news/1853707   

  . ز۲۰۱۹د  لکه څرنګه چې عمران خان ژمنه کړي وه چې د جنرال باجوه د دندې موده به غځوي نو  

د پاکستان    کلونو لپاره وغځوله خو   ودر   د   دندې مودهد  باجوه  جنرال  د  نېټه یې  مه  ۱۹کال د اګست په  

 وځنډوله.   مودهسترې محکمې دغه درې کلنه 

ونو ټولې برخې د پوځ تر اغېز لاندې دي  د پاکستان د پیداېښت راهیسې، د هغه هېواد د ملکي حکومت 

ویل  ، دا یې هم و کړهمیاشتو لپاره اوږده    ۶نده د  باجوه د جنرال  سترې محکمې د  ځکه خو د پاکستان  

چې    کړي   رامنځ ته په اړه قانون    لو درستیز د دندې د غځولو یا بیا ټاک  ستر د پوځ د    دې چې پارلمان  

 9وروسته پارلمان هم د پوځ قانون تعدیل او د باجوه دنده د درو کلونو لپاره اوږده شوه. 

پاکستاني پوځي مشران چې بل کاروبار نه لري، ټول عمر یې په دې تېر کړ چې په ټاکنو کې درغلي  

  ز. کال په ۲۰۱۸وکړي او لومړي وزیران وټاکي او بیا یې له دندو ګوښه کړي. جنرال باجوه چې د  

ټاکنو کې له عمران خان سره د جوړجاړي په بدل کې مرسته کړي وه، مخکې له هغې چې د عمران  

خان د لومړي وزارت موده پای ته ورسیږي، څو ډوله دسیسې یې ورته جوړې او له دندې یې ګوښه  

 کړ. 

آی مشر، جنرال )فېض حمید( بدلول  اېسد عمران خان او باجوه تر منځ له اختلافاتو څخه یو هم د آی 

وو چې باجوه غوښتل هغه له خپلې دندې بدل کړي خو جنرال فېض حمید چې له عمران خان سره یې  

په ټاکنو کې د باجوه په امر مرسته کړي وه او عمران خان د هغه له دندې خوښ ؤ، نه یې غوښتل  

 فېض حمید له دندې لرې کړای شي. 

د عمران خان او باجوه بل مخالف هغه ؤ چې لومړی وزیر عمران خان د اوکراین او روسیې د جګړې  

خوا په  په پیل کې مسکو ته سفر وکړ چې د عمران خان دا کار د جنرال باجوه، پوځ او امریکایانو له 

 بده ومنل شو. جنرال باجوه د روسیې پر وړاندې د عمران خان د سیاست خلاف دریځ ونیوه.  

مه نېټه، په  ۱۰ز. کال، د  اکتور په ۲۰۱۲عمران خان لا له وړاندې امریکایانو نه خوښاوه، عمران په 

وو:  ویلي  کې  ناسته  خبري  پر  یوه  ]امریکایانو[  اشغالګرو  بهرینو  له  کې  افغانستان  په  چې  »څوک 

 وړاندې جګړه کوي، جګړه یې جهاد دی.« 

اقتصادي حالت پړه پر عمران خان واچوله چې دا حالت د عمران    پرځوړهمدا رنګه باجوه د پاکستان مخ 

خان د ناکامۍ له امله رامنځ ته شوی دی، باجوه دا هم وویل چې عمران په کوردننه له اپوزیسیون سره  

 ثباته کړي. د سخت دریځ غوره کول د دې عامل شوی چې هېواد بې 

پرې وي. عمران چې د پوځ په مرسته  د ټاکنو پر مهال پوځ اعلان وکړ چې نور به په سیاست کې بې 

بې  دا  ؤ، وویل چې  ته رسیدلی  د  لومړي وزارت  او  پرځولو  د  د حکومت  ده  د  په اصل کې  طرفي 

 اپوزیسیون د ملاتړ مانا لري. 

 6تر 6 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 

ني وه ځکه چې په پاکستان کې چې پوځ د ملکي حکومتونو تر شا نه وي هغه  د عمران پورته وینا رښتی 

حکومت پاییښت نه لري. هغه وو چې باجوه د نواز شریف ورور شهباز شریف او آصف زرداري چې  

ز. کال په اپرېل کې د  ۲۰۲۲د  د اپوزیسیون مشران وو، د عمران خان د پرځولو لپاره ولمسول او  

 باورۍ د رایې له لارې په رسمي توګه له دندې ګوښه کړ. پاکستان )پارلمان( د بې 

عمران خان وویل چې د ده د ګوښه کولو تر شا د امریکا متحده ایالاتو لاس ؤ، ځکه ده خپلواک بهرنی  

سیاست درلود خو وروسته یې بیا په خپلو څرګندونو کې وویل چې اصل پلان پخپله د جنرال باجوه  

 او امریکا ته یې غلط مالومات ورکړي وو.  خوا جوړ شوی ؤ له

یوازینی پښېماني دا  »زما  :کال کې له مهدي حسن سره په یوه مرکه کې وویل  . ز۲۰۲۴خان په    عمران 

لپاره    ناکامۍ  دویمې دورې د نوموړي د هغه باجوه تورن کړ چې    « .کړی ؤې باور م ه چې پر باجوه د

په داسې حال کې چې عمران خان د جنرال باجوه د بیا ټاکلو پر    10. کړي وو   جوړ  ه دروغ روایتوند  یې  

 11« . شته بل څوک نه  ات تر باجوه زیات متوازن او ډیموکر»مهال ویلي وو: 

، پلویانو په  (PTI)شو، د هغه د ګوند،   څخه لرې کړای  له مقام  زارت چې عمران خان د لومړي و  کله

د باجوه پر ضد د    درستیز له مقام څخه د استعفا غوښتنه وکړه.سترباجوه د پوځ د  باندې د جنرال  ټویټر  

 12ته ورسېدل.   وپه نوم د ټویټر خپرېدونکي بحثونه له یو میلیون څخه ډېر ټویټون  (غدار)

 ل. ل ۱۴۰۵/ ۶/ ۳۱نېټه: 

 نور بیا 

 

 د ښاغلی محمد انور اڅړ نوري لیکني په دی لینک کې ولولۍ.

